Ofishin Jakadancin Amirka A Abuja Ya Yi
BaKoncin *Yan Wals_al} Nijeriya

Shahararren dan wasan Kungiyar Super Eagles ta Nijeriya ne, kuma Mataimakin Mai Koyar da Wasanni, wanda
kuma ya samu Lambar Zinari ta Wasan Olympic, Daniel Amokachi, ke rubutu a rigar wasan wani yaro daga cikin
iyalan ma’aikatan ofishin jakadancin, dake Kaunarsa.

"Al’amarin akwai armashi, irin yadda aka karbe mu, tun daga bakin Kofa, babu
wanda ba ya haba-haba da mu. Ba kuma kamar yadda muke jin labari ba," in ji
Mataimakin Mai Koyar da Wasannin na Kungiyar Super Eagles ta Nijeriya, kuma
wanda ya samu Lambar Zinari ta Wasan Olympic, Daniel Amokachi, mai laKani
'The Bull', watau “TaKarKari”, jin kadanda da Kungiyar wasan da yake koyarwa
suka kammala amsa tambayoyin samun takardar iznin shiga Kasar Amirka, a
Ofishin Jakadancin Kasar Amirka, ranar Juma’a, 9 ga watan Nuwambar 2012.

An shirya Kungiyar ta Super Eagles ta Nijeriya, za yi wasan sada zumunta da
Kungiyar Wasan Kwallon Kasar Venezuela, wanda za a yi, a ranar Laraba 14 ga
watan Nuwamba, a Birnin Miami, don zama wani bangare na share-fagen shigar
wasan Kungiyar Kwallon ga Gasar Cin Kofin Afrika ta watan Janairun 2013, a
Kasar Afrika ta Kudu.

Da yake jawabi game da irin yadda ‘yan wasan ke ji, game da wannan wasan sada
zumuntar da Kasar Venezuela, Amokachi ya ce, "cin wasan yana da muhimmanci,
amma ba nan ta tsaya ba, shugabana, Babban Mai Koyar da Kungiyar ta Super
Eagles, Stephen Keshi, na bukatar da ku Kara wa ‘yan wasanmu, na gida, Kwarin
gwiwar fuskantar takwarorinsu na Kasashen waje, a wata gagarumar karawar da za
a yi. Ya bukace su da su nuna hazaka, su kuma nuna Kwarewarsu, ko kuma a
jingine su."

‘Yan wasan na Kungiyar Super Eagles sun dauki hotuna da kuma rubuta
sunayensu ga dukan abinda jami’an ofishin jakadancin da iyalansu suka bukaci da
a rubuta ma su.



